
ATT DWAR L-EDUKAZZJONI
(KAP. 327)

Ir-Regolamenti tal-2017 biex jemendaw ir-Regolamenti 
tal-Kors għas-Certificate in Foundation Studies taħt il-patroċinju 

tal-Iskola Internazzjonali għall-Foundation Studies

BIS-SAĦĦA tas-setgħat mogħtija lilu skont l-artikoli 74 (5) u 75 (6) tal-Att dwar 
l-Edukazzjoni (Kap. 327), il-Kanċillier tal-Università ta’ Malta ppromulga dawn ir-
regolamenti magħmulin mis-Senat tal-Università ta’ Malta bis-saħħa tas-setgħat mogħtija 
lilu skont l-artikoli 75 (3) u 79 (b) ta’ dan il-Att:

It-Titlu 

1. Dawn ir-regolamenti jistgħu jissejħu bħala r-Regolamenti tal-2017 biex
jemendaw ir-Regolamenti tal-Kors għas-Certificate in Foundation Studies u għandhom 
jinqraw u jinftiehmu bħala ħaġa waħda mar-Regolamenti tal-2014 tal-Kors għas-Certificate 
in Foundation Studies, ippubblikati bħala Avviż Legali 352 tal-2014, li minn hawn ‘il 
quddiem jissejħu “ir-regolamenti prinċipali”.

L-Applikabilità

2. Dawn ir-regolamenti għandhom japplikaw għall-korsijiet li jibdew f’Ottubru
2017 jew wara.

L-Emenda għar-regolament 3 tar-regolamenti prinċipali

3. Minflok is-sotto-paragrafu (d) tal-paragrafu (1) tar-regolament 3 tar-regolamenti
prinċipali għandu jidħol dan li ġej:

“(d) huma meqjusa li jeħtieġu aktar studju qabel ma jidħlu f’korsijiet sal-ewwel 
grad fl-Università ta’ Malta,
sakemm  li  l-programm  tal-Mediċina,  Dentistrija  u Xjenzi  tas-Saħħa  li  hemm  referenza  
għalih  fil-paragrafu (1) tar-regolament 6 għandu jkun miftuħ biss għall-applikanti 
kwalifikati li mhumiex ċittadini tal-UE/ŻEE skont id-dispożizzjonijiet  ta’  ftehim  iffirmati  
mill-Università mal-Istat  tal-Kuwajt,  mas-Sultanat  tal-Oman  u  mar-Renju  tal-Għarabja  
Sawdita  u  għall-applikanti kwalifikati oħra li mhumiex ċittadini tal-UE/ŻEE.”

L-Emenda għar-regolament 12 tar-regolamenti prinċipali

4. Ir-regolament 12 għandu jiġi nnumerat mil-ġdid bħala l-paragrafu (1) tar-
regolament 12.

5. Il-paragrafu (2) li ġej għandu jidħol wara l-paragrafu (1) tar-regolament 12 tar-
regolamenti prinċipali:

“(2) L-istudenti li għandhom il-ħsieb li jidħlu fil-kors tad-Doctor of Medicine and 
Surgery jew fil-kors tal-Master of Dental Surgery u jkunu meħtieġa li jirrepetu s-sena ma 
jkunux eliġibbli biex jidħlu f’dawn il-korsijiet iżda meta jtemmu b’suċċess il-Kors huma 
jkunu jistgħu jidħlu fil-korsijiet tal-Bachelor fid-Dental Hygiene, Dental Technology, 
Occupational Therapy, Podiatry, Nursing jew Mental Health Nursing.”

